К ОПУБЛИКОВАНИЮ
КОМИ РЕСПУБЛИКАЛӦН
ОЛАНПАС

Коми Республикаса канму власьт органъяслӧн уджын юалӧмъяс серти Коми Республикаса ӧткымын оланпастэчас актӧ
вежсьӧмъяс пыртӧм йылысь

Примитӧма Коми Республикаса 
Каналан Сӧветӧн                                2021 вося лӧддза-номъя тӧлысь 24 лунӧ

1 статья. Пыртны «Коми Республикаса Каналан Сӧвет йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 44 №, 1023 ст.; 2011, 36 №, 913 ст.; 2012, 31 №, 694 ст.; 2013, 5 №, 110 ст.; 11 №, 232 ст.; 32 №, 592 ст.; 2014, 27 №, 519 ст.; 2015, 8 №, 89 ст.; 20 №, 249 ст.; 23 №, 329 ст.; 2016, 4 №, 54 ст.; 12 №, 154 ст.; 2018, 4 №, 65 ст.; 10 №, 173 ст.; 16 №, 277 ст.) татшӧм вежсьӧмъяс:
1. 6 статьяса 1 юкӧн гижны тадзи:
«1. Каналан Сӧветлӧн депутатӧ (водзӧ – депутат) вермасны бӧрйыны Россия Федерацияса гражданинӧс, кодлы тырӧма 21 арӧс, коді пыр олӧ Россия Федерацияын, кодлӧн абу суйӧрсайса канмулӧн гражданство (подданство) либӧ сэні олӧм вылӧ кабала либӧ Россия Федерацияса гражданинлӧн суйӧрсайса канму мутасын пыр олӧм вылӧ инӧд эскӧдан мӧд документ да кодлӧн эм федеральнӧй оланпас серти, Коми Республикаса Оланподув да Коми Республикаса оланпас серти пассивнӧй бӧрйысян инӧд.».
2. 8 статьяса 3 юкӧнлӧн 4 пунктын «Федеральнӧй Собраниелӧн Федерация Сӧветӧ пырысьлысь» кывъяс вежны «сенаторлысь» кывйӧн.
3. 171 статьяын:
1) нимын «Федеральнӧй Собраниелӧн Федерация Сӧветӧ пырысь» кывъяс вежны «сенатор» кывйӧн;
2) 1 юкӧнын «Федеральнӧй Собраниелӧн Федерация Сӧветӧ пырысьлысь» кывъяс вежны «сенаторлысь» кывйӧн, «2 статьяӧн» кывъяс вежны «2 да 3 статьяясӧн» кывъясӧн;
3) 2 да 3 юкӧнъясын «Федеральнӧй Собраниелӧн Федерация Сӧветӧ пырысьлысь» кывъяс вежны «сенаторлысь» кывйӧн.

2 статья. Пыртны «Коми Республикалӧн Каналан Сӧветса депутатлӧн статус йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 4 №, 4770 ст.; 7 №, 4911 ст.; 2008, 5 №, 205 ст.; 9 №, 426 ст.; 2009, 11 №, 171 ст.; 20 №, 351 ст.; 2011, 5 №, 87 ст.; 14 №, 346 ст.; 23 №, 606 ст.; 2012, 7 №, 172 ст.; 31 №, 694 ст.; 63 №, 1549 ст.; 2013, 5 №, 101 ст.; 17 №, 337 ст.; 2014, 33 №, 678 ст.; 2015, 8 №, 89 ст.; 12 №, 153 ст.; 21 №, 271 ст.; 22 №, 303 ст.; 307 ст.; 26 №, 365 ст.; 2016, 4 №, 57 ст.; 2017, 8 №, 127 ст.; 9 №, 141 ст.; 152 ст.; 2018, 4 №, 66 ст.; 6 №, 98 ст.; 18 №, 319 ст.; 19 №, 353 ст.; 2020, 10 №, 137 ст.; 18 №, 289 ст.; 22 №, 364 ст.; 2021, 3 №, 43 ст.) татшӧм вежсьӧмъяс:
1. 3 статьяса 1 юкӧнлӧн 2 пунктын «сійӧ воштӧма Россия Федерациялысь гражданство, сійӧ босьтіс суйӧрсайса канмулысь гражданство либӧ сійӧ босьтіс» кывъяс вежны «дугӧдӧма Россия Федерацияса гражданство либӧ эм суйӧрсайса канмулӧн гражданство (подданство) либӧ» кывъясӧн.
2. 8 статьяса 1 юкӧнын «Федеральнӧй Собраниелӧн Федерация Сӧветӧ пырысьӧн» кывъяс вежны «сенаторӧн» кывйӧн.
3. 24 статьяса 3 юкӧн киритны.

3 статья. Пыртны «Коми Республикаса видзӧдан-арталан палата йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2011, 36 №, 906 ст.; 2012, 71 №, 1841 ст.; 2014, 17 №, 313 ст.; 29 №, 570 ст.; 33 №, 679 ст.; 2016, 21 №, 328 ст.; 2017, 8 №, 128 ст.; 2019, 11 №, 146 ст.) татшӧм вежсьӧмъяс:
6 статьяса 2 юкӧнлӧн 4 пунктын, 7 статьяса 5 юкӧнлӧн 3 пунктын «петӧма Россия Федерациялӧн гражданствоысь либӧ босьтӧма суйӧрсайса канмулысь гражданство либӧ босьтӧма» кывъяс вежны «дугӧдӧма Россия Федерацияса гражданство либӧ эм суйӧрсайса канмулӧн гражданство (подданство) либӧ» кывъясӧн.

4 статья. Тайӧ Оланпасыс вынсялӧ сійӧс официальнӧя йӧзӧдӧм бӧрын дас лун кольӧм мысти.



Коми Республикаса Юралысь					 	 В.В. Уйба

Сыктывкар
2021 вося сора тӧлысь 1 лун

